
 1 5th Sunday of Lent  (C)

IKWƆ ERITƆŊƆIKWƆ ERITƆŊƆ  
Kpe ikpe mi, O Abasi, nyuŋ tɔhɔ utɔk mi 
ye idut emi mimaŋa Abasi: afo eyesio mi 
ke ubok owo abiaŋa ye ŋkwaŋa, koro afo 
edi Abasi odudu mi (Psalm 43: 1-2)

Oku: Ke Enyiη Ete ye Eyen ye Edisana 
Spirit.
Ufͻk: Amen.
Oku: Yak mfͻn Ͻbͻη nnyin Jesus Christ, 
ye ima Abasi ye ebuana Edisana Spirit odu 
ye kpukpru mbufo.
Ufͻk: Ye Spirit fo nde.
Nditͻ ete (Iren ye Iban), eyak nnyin inyime 
ite idi mme anam idiͻkηkpͻ man otodo 
ibeηe idem ndinam ndisana utibe-ηkpͻ 
emi.

Mmayarede nnͻ abasi andikpon...
Oku: Yak Abasi andikpon nkan, atua nnyin 
mbͻm, adaharedo ke m’idiͻk ηkpͻ nnyin, 
onyuη ada nnyin ekesim uwem nsi-nsi.
Ufͻk: Amen

Oku: Ɔbͻη tua nnyin mbͻm
Ufͻk: Ɔbͻη tua nnyin mbͻm
Oku: Christ tua nnyin mbͻm
Ufͻk: Christ tua nnyin mbͻm
Oku: Ɔbͻη tua nnyin mbͻm 
Ufͻk: Ɔbͻη tua nnyin mbͻm

EYAK NNYIN IBϽN AKAM
Ɔbͻŋ Abasi, Ette nnyin, Mbͻk, nam, man 
oto kpa ke ntak Ima emi ekenamde Edima 
Eyen Fo ayak idem esie ͻno ke mkpa 
ke ufͻn ererimbot, nnyin ikpekeme nko 

ndisaŋa, nnyuŋ nnam ŋkpͻ nnͻ Fi,  ke ukem 
Ima oro Nnyin inam ebeŋe emi oto Eyen Fo 
Jesus Christ, Ɔbͻŋ nnyin, emi odude onyuŋ 
akarade ye Afo ye Edisana Spirit,  Abasi, ke 
nsi-nsi nsi-nsi. Amen.
Ufͻk: Amen.

AKPA EDIKOT NWED
ISAIAH 43:16-21
Ibuot ikↄ: Sese, ami mmↄŋ nnam obufa ŋkpↄ, 
nyenyuŋ nnɔ ndimek ikↄt mi se eŋwↄŋde
Emi edi uyo Ↄbↄŋ Abasi emi ↄnↄde usuŋ 
ke inyaŋ, ye ↄkpↄ-usuŋ ke mkpↄsↄŋ mmↄŋ. 
Emi osiode chariot ye horse, mbon-ekↄŋ 
ye odudu; mmↄ eyesuhↄre ena ↄtↄ kiet, 
ididahake ke enyↄŋ: mmↄ enime nte 
ↄfↄŋ utuenikaŋ, emenime. Mbufo ekuti 
mbemiso ŋkpↄ, ekunyuŋ ekere ŋkpↄ eset. 
Sese, ami mmↄŋ nnam obufa ŋkpↄ, ke emi 
ke editibe: nte mbufo idifiↄkke enye? ŋkↄm 
nyenim usuŋ ke wilderness, ye akpa mmↄŋ 
ke desert. Unam ikↄt eyetoro mi, mme 
jackal ye mme ostrich: koro mmↄnↄ mmↄŋ 
ke widerness, ye akpa mmↄŋ ke desert, nte 
ndinↄ ndimek ikↄt mi se eŋwↄŋde. Mma 
mbot mbio emi nnↄ idem mi; mmↄ eyebuk 
itoro mi.

PSALM 126:1-2ab.2cd-3.4-5.6
Ibↄrↄ: Ↄbↄŋ Abasi amanam ikpↄ ŋkpↄ ↄnↄ 
nnyin; esit nnyin ↄmↄyↄhↄ ye idara.
Adaŋemi Ↄbↄŋ Abasi afiakde etiene nditↄ 
Zion emi eketaŋde efep
Nnyin iketie nte mmↄ eke edabade ndap
Ke ini oro imam ↄyↄhↄ nnyin ke inua 
Ikwↄ onyuŋ ↄyↄhↄ nnyin ke edeme. +

Ndien mmↄ edↄhↄ ke otu mme idut ete
Ↄbↄŋ Abasi amanam ikpↄ ŋkpↄ 
ye mme mmↄ emi.
Ↄbↄŋ Abasi amanam ikpↄ ŋkpↄ ye nnyin 
Esit ke adat nnyin. +

Fiak edem Ↄbↄŋ Abasi  
tiene nnyin emi mmↄ etaŋde ekenyↄŋ 
Kpa nte mme idim mmↄŋ ke edem usuk 
Mmↄ eke etↄde ŋkpↄ ke mmↄŋeyet 
Eyekpeŋe ke idara. +

Owo eke obiomde 
Akpan mkpasip 
aka atua eyet, 
Iditreke ndibiom mme ebek esie 
Nnyↄŋ ke idara. +

UDIANA EDIKOT NWED
PHILIPPIANS 3:8-14
Ibuot ikↄ: Emi ŋkayakde kpukpru ŋkpↄ 
atak kabaŋa Enye, nnyuŋ ŋkabare ŋkpa 
mkpa eke ebietde mkpa Esie
Ndito-ete, ke akpanikↄ mbat kpukpru ŋkpↄ 
ke ntak-urua, man mbↄ akan ifiↄk Christ 
Jesus Ↄbↄŋ mi: emi ŋkayakde kpukpru ŋkpↄ 
atak kabaŋa Enye, mmonyuŋ nsin mmↄ ke 
mbio, man mbↄ Christ nda nnyene, enyuŋ 
ekut ete ndu ke Enye, ke mmenyeneke 
edinen ido idem mi eke otode ke erinim 
ibet, edi edinen ido eke otode ke eribuↄt 
idem ye Christ, kpa edinen ido emi Abasi 
ↄnↄde kabaŋa mbuↄtidem; man ŋkpↄfiↄk 
Enye ye odudu eriset Esie ke udi, ye nsaŋa 
ke ndutuhɔ Esie, nnyuŋ ŋkabare ŋkpa 
mkpa eke ebietde mkpa Esie; man ke usuŋ 
ekededi ŋkposim eriset ke mkpa. Ndɔhɔke 
nte mmososim mma, me nte mmefɔfɔn 
mma; edi mmesin ifik mbine, mme eyeto 
do ŋkpomum se Jesus Christ okomumde 
mi ete nnyene ŋkama. Nditɔ-ete, mbatke 
nte mmomum ŋkpɔ oro kaŋa ŋkama; edi 
ŋkpɔ kiet emi ke nnanam; mfefre se idude 
mi ke edem, nnyuŋ nnyanare mbine se 
inade mi ke iso. Mmesin ifik ŋka iso mbine 
utit mbuba, man ŋkpɔbɔ utip akwa ikot eke 
Abasi okokotde mi ke Christ Jesus.

Mkpo Mfuhɔ: Ekabare etiene Mi idahaemi 
ke ofri esit mbufo, mmeyene esit mbɔm ye 
mfonido, Ɔbɔŋ ɔdɔhɔ (Joel 2:12-13)

ETIMBUK
JOHN 8:1-11 
Ibuot ikↄ: Yak owo ke otu mbufo emi ananade 
idiɔk-ŋkpɔ ebem iso emen itiat ɔtɔ Enye
Edi Jesus aka ke Obot Olive. Edi ke ŋkim-
ŋwaŋa usenubɔk Enye afiak edi ke temple, 
kpukpru mbio-obio enyuŋ etiene Enye; 
ndien Enye ɔsuhɔre eketie ekpep mmɔ ŋkpɔ. 
Edi mme scribe ye mme Pharisee eda ŋwan 
emi ekemumde enye ke efibe edi; ndien ke 
ini ema ekewuk ŋwan oro ke ufɔt, mmɔ 
edɔhɔ Jesus ete, Andikpep, ekemum ŋwan 
emi ke efibe, kpa ke idem itie. Edi Moses 
eteme nnyin ke ibet, ete, itɔŋɔ oruk owo 
emi ke itiat: Afo ɔdɔhɔ didie abaŋa enye 
ndien? Mmɔ edɔhɔ ntem ndidomo Enye, 
man mmɔ enyene se ekpedade edori Enye. 
Edi Jesus ɔnuhɔ, ada nnuenubɔk ewet ŋkpɔ 
ke isɔŋ. Edi ke ini mmɔ eyirede ebup Enye, 
Enye eneŋere etie, onyuŋ ɔdɔhɔ ete, Yak 
owo ke otu mbufo emi ananade idiɔk-ŋkpɔ 
ebem iso emen itiat ɔtɔ Enye.  Ndien Enye 
ɔtɔŋɔ ntak ɔnuhɔ ada nnuenubɔk ewet ŋkpɔ 
ke isɔŋ. Edi ke ini mmɔ ekopde ibɔrɔ emi, 
mmɔ ewɔŋɔ kiet-kiet, ɔtɔŋɔde ke ebiowo 
tutu osim ukperedem; ndien eyesuk Jesus 
ikpɔŋ, ye ŋwan oro ke ɔtɔ nte enye adade 
ke ufɔt. Edi Jesus eneŋere etie, onyuŋ ɔdɔhɔ 
enye ete, ŋwan owo, mmɔ emi edoride fi 
ikɔ edu mmɔŋ? Nte baba owo kiet itipke fi 
ikpe? Enye ete, Baba owo kiet, Ɔbɔŋ. Jesus 
ɔdɔhɔ enye ndien ete, Ami nnyuŋ ntipke fi 
ikpe; nyɔŋ okuo; kunam aba idiɔk-ŋkpɔ.

MMENIM
Mmenim Abasi kiet ke akpanikͻ 
Ete andikpon nkan,
Andinam enyͻη y’isoη.
Ye kpukpru mkpͻ eke ekemede ndikut ye 
eke owo mmikemeke ndikut,
Mmenim ͻbͻη kiet Jesus Christ, ke 
akpanikͻ 
Nkukure eyen emi abasi obondebon,

Emi amanade Oto ke ete, 
mbemiso kpukpru emana. 
Abasi emi otode abasi, unwana emi otode 
unwana, 
Ata abasi emi otode ata abasi,
Emi ebondebon, mmibot ke obt, emi 
enyenede uduot abasi kiet ye ete,
Oto ke enye ekenam kpukpru ηkpͻ 
Ke ntak nnyin mme owo, ye ke ntak ubͻhͻ 
nntin, Enye ama Oto heaven ͻsuhͻde edi,
Akabade edi owo,
Ndien Oto ke edisana spirit enye enyene 
ikpͻk idem Oto Virgin Mary,
Onyuη akadare edi owo.
Ke ntak nnyin, ema ekͻη enye ke krͻs ke 
idak ukara Pontius Pilate 
Okut ndutuhͻ mkpa, enyuη ebuk enye,
ͻyͻhͻ usen ita, enye ama eset ke mkpa 
Nte nwed abasi etiηde,
ͻdͻk ke heaven,
Onyuη eketie ke ubͻk nnasia ete, 
Enye eyetͻηͻ ntak edi ke itoro
Ndibiere ikpe nnͻ mme odu- uwem ye 
mme akpa-mkpa 
Ndien obio ubͻη esie idinyeneke utit.
Mmenim edisana spirit ke akpanikͻ, ͻbͻη 
ye andinͻ uwem, 
Enye emi ͻwͻrͻde ke ete ye eyen,
Emi ekponode enyuη etorode nte ete ye 
eyen,
Enye emi akadade mme prophet etiη ikͻ,
Mmenim ke akpanikͻ, ufͻk abasi emi idide 
kiet, edisana, katolic, 
ye eke mme isuη-utom.
Mmenim ke akpanikͻ nte oruk baptism 
kiet odu,
Emi efende mme idiͻk ηkpͻ.
Ndien mmonyuη ntie mbet ediset mme 
akpa mkpa 
Ye uwem ererimbot emi edidide, 
Amen. 

AKAM IKↃT UFↃK ABASI
Oku: Ɔbɔŋ nnyin Jesus Christ adaharedo 
ɔnɔ ŋwan emi ekemumde enye ke efibe 

onyuŋ owut enye akamba ima. Eyak nnyin 
ibeŋe enye ndi wut nnyin ukem-mbɔm ye 
ima k’ini nnyin inamde idiɔk-ŋkpɔ onyuŋ 
ɔnɔ nnyin grace ndi kabaresit.
Ibͻrͻ Edi (+):  O Ͻbͻη kop Akam nnyin .
1. Eyak nnyin ibɔŋ akam inɔ Edisana ufɔk 
Abasi; man ke nditiene uwut-ŋkpɔ Jesus ke 
etimbuk usen emi, mmɔ ekpe edi ntiense 
ima Abasi ye mbɔm Esie. Nnyin imebeηe Fi 
O Ɔbͻη. +
2. Eyak nnyin ibɔŋ akam inɔ ukara obio 
nnyin Nigeria; man enye ekpe enim ibet 
onyuŋ ekpeme unen mmɔ emi ekutde 
ubiak ye ubon mmɔ, enyuŋ ewam emenere 
mbiomo ufen mmɔ efep. Nnyin imebeηe Fi 
O Ɔbͻη. +
3. Eyak nnyin ibɔŋ akam inɔ mmɔ emi esit 
mmɔ ekutde ubiak oto ke akani idiɔk-ŋkpɔ 
mmɔ; man mmɔ ekpe ekut ukeme ini kiet 
ndi ka iso, enyuŋ ebɔde ufak oto Abasi 
emi mi iyake mme anam idiɔk atak. Nnyin 
imebeηe Fi O Ɔbͻη. +
4. Eyak nnyin ibɔŋ akam inɔ idem 
nnyin; man nnyin ikpe ke mmeme usuŋ, 
mmemidem mbon efen. Edi ise idem nnyin 
inyuŋ iyom usuŋ ndi kabare esit. Nnyin 
imebeηe Fi O Ɔbͻη. +
5. Eyak nnyin ibɔŋ akam inɔ mme ekikere 
efen (mbon udɔŋɔ, utom ufɔk Abasi ye 
mme utom efen) Nnyin imebeηe Fi O Ɔbͻη. +
6. Eyak nnyin ibɔŋ akam inɔ mme akpa-
mkpa akpan-akpan mbon eke parish nnyin 
ye eke ubon nnyin; yak mmɔ eduk ke idara 
uwem nsi-nsi eyuŋ ebɔ nsi-nsi ndɔk odudu 
k’Ɔbɔŋ. Nnyin imebeηe Fi O Ɔbͻη. +
Eyak nnyin ibↄη akam ke ekikere isↄη esit 
nnyin 
Oku: Ete, Abasi mbɔm, Afo  ama adahare 
ke mme idiɔk-ŋkpɔ ikɔt fo, oto ke utom 
ufɔk Abasi fo. Nyaŋa nnyin ndi-tre ndi-
nam idiɔk-ŋkpɔ inyuŋ iyom fi ke ofuri esit 
nnyin. Oto Christ Ɔbɔŋ nnyin. Amen 

AKAM EMI EBƆηDE EDORI MME 
ENƆ
Mbͻk Akwa Abasi, kop akam nnyin ye 
akam ubon Fo emi, emi Afo ͻkͻnͻde mme 
ukpeb-ŋkpͻ uwem Christian; nnyuŋ nam, 
yak oto ke odudu uwa emi, nnyin ikpesana 
ikem k’iso Fo. Oto Christ Ɔbͻŋ nnyin.

Edisana Edisana Edisana !!!

UTIBE MKPϽ MBOUTIDEM
Nnyin imͻkwͻrͻ mkpa fo, o Ͻbͻη, inyuη isuan 
etop ediset fo tutu afo ͻtͻηͻ ntak edi.

AKAM ƆBƆN
Ete nnyin, emi odude ke heaven...

EYEN ERƆN ABASI
Eyen erͻη Abasi, afo emen mme idiͻkηkpͻ 
ererimbot efep, tua nnyin mbom (X2)
Eyen erͻη Abasi, afo emen mme idiͻkηkpͻ 
ererimbot efep, nnͻ nnyin emem.

ANTIPHON K’INI COMMUNION
Nte baba owo kiet itipke fi ikpe? Baba 
owo kiet, Ɔbɔŋ. Ami nnyuŋ ntipke fi ikpe; 
nyɔŋ okuo; kunam aba idiɔk-ŋkpɔ. (John 
8:10-11)

AKAM KE INI COMMUNION 
OKUREDE
Nnyin imebeŋe Fi, Mbͻk, Akwa Abasi, 
ite: yak oto ke Obukidem ye Iyip Christ 
emi nnyin idiade, nnyin ikpekeme 
ndibuana nko ke ndido Esie. Enye emi 
odude onyuŋ akarade ke nsi-nsi nsi-nsi. 
Amen.
AKAM MBENEIDEM EDIDI MME 
BISHOP OFRI  NIGERIA KE 
DIOCESE NNYIN, 2025
Ↄbↄη Abasi, Ete nnyin, nnyin nditↄ ufↄk 
Abasi catholic ke ikↄt Ekpene Diocese, 
imↄkↄm inyuη itoro fi ke kpukpru mme 
edidiↄη emi afo ↄnↄde nnyin toto ekenↄ 
nnyin Diocese emi. Nte Diocese nnyin 
ebeηede idem ndibↄ kpukpru mme Bishop 

ufↄk Abasi catholic ke Nigeria ke isua 2025, 
nnyin ke nsuhↄridem ibeηe fi ndidiↄη se 
nnyin idomode ndinam, ye kpukpru se ubↄk 
nnyin anamde. Sin ima ke esit nnyin, man 
nnyin ikeme ndisio se inyenede inↄ ke eti 
esit, man eda ekama mme isenowo nnyin ke 
asaηa asaηa odunam emi. Ↄbↄη mbↄk yak 
kpukpru nditↄ nnyin, iban ye erenowo ye 
mme nyene nti esit, ekut emi nte akwa ini 
ndiwut Abasi esit ekↄm ke kpukpru mme 
edidiↄη esie. Mbↄk yak edidi mme Bishop 
ke Diocese nnyin, anam mbuotidem ↄkↄri, 
anam nko ima nnyin, edidiana kiet ye 
emem nnyin ↄsↄη ada. Ↄbↄη, nnyin ibeηe 
fi ndinↄ mme Bishop nnyin mfↄη usuη 
isaη, nte mmↄ edide enyuη efiakde enyↄη 
ebiet emi mmↄ eketode, ke ema ekure 
akwa mboho mmↄ. Nnyin inam ebeηe emi 
ke mkpe ubↄk Edisana Virgin Mary, mme 
ndisana Philip ye James ye kpukpru mme 
ndisana owo. Nnyin ibeηe emi oto christ 
Ↄbↄη nnyin.  Amen.

APRIL 2025
(5th Week of Lent) 

(Psalter Week 1)

07 Mon (V) John Baptist De La Salle
Dn 13:1-9,15-17,19-30,33-62/ Ps 23:1-3a, 3b-4,5,6/              
Jn 8:12-20

08 Tue (V) Julie Billiart 
Nm 21:4-9/Ps 102:2-3, 16-18, 19-21/ Jn 8:21-30

09 Wed (V) Waldetrudis
Dn 3:14-20, 24-25, 28/ Dn 3:29-30, 31, 33, 32, 34/ Jn 
8:31-429

10 Thu (V) Fulbert
Gen 17:3-9/Ps 105:4-5, 6-7, 8-9/ Jn 8:51-59
11 Fri (V) Stanislaus 
Jer 20:10-13/Ps 18:2-3a, 3bc-4, 5-6, 7/ Jn 10:31-42

12 Sat (V) Gemma Galgani
Ezk 37:21-28/Jer 31:10, 11-12ab, 13/ Jn 11:45-47

